
Christopher Sciberras (K.l. 529272M)
(‘l-appellant’)

vs.

Direttur Generali tas-Sigurta Socjali
(‘id-Direttur Generali appellat’)

lI-Qorti,

Preliminari

1. Dan huwa appell maghmul

mir-rikorrent

Christopher Sciberras (K.l. 529272M), [hawnhekk ‘I-appellant’], minn decizjoni

tal-Arbitru tas-Sigurta So¢jali [minn issa ’l quddiem ‘I-Arbitru’], tad-9 ta’ Guniju,

2021 [minn issa ‘| quddiem ‘id-decizjoni appellata”]. Permezz tad-decizjoni

tieghu, I-Arbitru kkonferma d-decizjoni tal-intimat Direttur Generali tas-Sigurta

So¢jali [minn issa ‘id-Direttur Generali appellat’] li r-rikorrent ma kellux jitgies
eligibbli sabiex jinghata I-beneficcji socjali wara li huwa spi¢éa minghajr impjieg,
u dan wara li I-Arbitru gies li tul is-snin id-dhul fil-gimgha tar-rikorrent kien
jeccedil-iskala, u/jew li r-rikorrent kien involut f’attivita kummerg¢jali li rrendietu

ineligibbli ghall-beneficcji socjali mitluba minnu.

Fatti

2. Ir-rikorrent ressaq appell quddiem I|-Arbitru wara li permezz ta’ ittra tat-
30 ta’ April, 2019, huwa gie infurmat li I-applikazzjoni tieghu sabiex jinghata
ghajnuna ghall-gghad giet mistharrga mid-Dipartiment tas-Sigurta Socjali, u gie
deciz mid-Direttur intimat li huwa mhux eligibbli ghal din I-ghajnuna. Id-Direttur
Generali intimat informa lir-rikorrent li huwa ma kienx sodisfatt li d-dhul fil-
gimgha tar-rikorrent tul is-snin ma kienx jec¢éedi I-iskala stabbilita u/jew li r-

rikorrent ma kienx involut f'xi attivita kummercjali.

3. |d-Direttur Generali intimat informa lill-Arbitru li d-de¢izjoni li jitwaqqaf
il-beneficcju tal-ghajnuna socjali ghad-dizimpjieg |i kien jircievi r-rikorrent
ittiehdet ghaliex wara investigazzjoni li saret mid-Dipartiment, gie stabbilit li r-
rikorrent kien involut f'diversi transazzjonijiet ta’ bejgh u xiri ta’ vetturi, u
ghalhekk id-Direttur intimat ma kienx sodisfatt li r-rikorrent ma kienx impenjat
f'attivita kummerdéjali u/jew li I-valur kapitali tar-rikorrent ma kienx jeccedi I-

iskala stabbilita.

Mertu

4,
Generali intimat, u kkonfermata mill-Arbitru, li r-rikorrent mhux eligibbli sabiex
jibga’ jircievi I-ghajnuna socjali ghad-dizimjieg, u dan wara li nstab li fug ismu

kellu rregistrati numru konsiderevoli ta’ vetturi, li tqies bhala indikazzjoni li r-

lI-kwistjoni odjerna tikkoncerna d-decizjoni |i ttiehdet mid-Direttur

rikorrent jiggestixxi attivita kummergjali.

Id-Decizjoni Appellata

5.

Permezz tad-decizjoni moghtija fid-9 ta’ Gunju, 2021, I-Arbitru ddecieda

[-appell intavolat mir-rikorrent b’dan il-mod:

“Billi si tratta ta’ zewg appelli fuq I-istess decizjoni mehuda mid-Direttur ser tinghata
decizjoni wahda.

Dan I-appell huwa fil-konfront tad-decizjoni tad-Direttur datat 30 ta’ April, 2019 fejn
id-Direttur kien iddikjara li I-appellanti ma kienx intitolat ghal ghajnuna ghall-qghad
billi ma kienx sodisfatt li d-dhul tal-appellanti fil-gimgha tul is-snin ma kienx jeccedi I-
iskala, u/jew ma kienx impenjat f’xi attivita kummercjali.

Fl-Appell tieghu, I-appellanti sahaq li kien fi kriZi finanzjarja kbira u li ma qgabilx mad-
decizjoni tad-Direttur.

Ikkunsidra
Fil-kors tal-appell I-appellanti pprezenta numru ta’ affidavits li jghidu hekk:

i. Affidavit ta’ Reuben Zammit li jiggestixxi negozju ta’ muturi taht I-isem Muturi
Malta. Dwar I-appellanti stqarr illi kien jafu minn xi hames snin qabel u gieli partat
muturi ghandu. Ghamlu almenu 50 tpartit ta’ muturi tant li darba minnhom kien qallu
ma jigix dagshekk malajr ghaliex kien hemm drabi fejn langas kien ikun lahaqg ghamel
trasferiment tal-mutur.

ii. Hu, bhala dealer kien jaghmel profitt minn dan it-tpartit. Il-profitt kien jaghmlu billi
jara li I-mutur li jkun qged ipartatlu I-appellanti ikollu valur oghla minn dak li jkun
gieghed itih hu. Jew inkella billi I-appellanti izid xi haga tal-flus. Naturalment dan kien
ifisser illi I-appellanti ma kienx ged jaghmel profitt.

iii. Affidavit ta’ Alan Ellul li jiggestixxi showroom ta’ karozzi u muturi. Lill-appellanti
kien ilu jafu 9 snin u dan billi saru hbieb bin-namur li kellhom tal-muturi. Tul dan iz-
zmien kollu ghamlu tpartit ta’ diversi muturi u karozzi. Skont hu I-appellanti gatt ma
ghamel profitt f’dan it-tpartit anzi kemm-il darba tilef il-flus. Semma okkaZjoni fejn
fis-27 ta’ Settembru, 2017 I-appellanti kien ha mutur ghandu b’valur ta’ €1800 u xahar
wara partat |-istess mutur ma’ iehor li kellu valur inqas cioe ta’ €1300.

Fil-kors tal-appell gie esebit ukoll dikjarazzjoni ta’ Dr. Joseph Spiteri, Consultant
Psychiatrist. Skont din id-dikjarazzjoni, I-appellanti ilu pazjent tieghu ghal ghaxar snin.
L-appellanti ghandu storja ta’ severe obsessive compulsive disorder. Kompla jispjega
hekk:

He first started to have fixed obsession on tattoos and had various done throughout
the years. His fixation then turned to cars and motorcycles. He used to buy and
eventually sell to get a better one. This led him to have and exchange of
cars/motorcycles. ... He is on medication for his condition. He remains vulnerable and
shows different obsessions and rituals from time to time.

Id-Dipartiment sostna illi ¢iononostante jibqga’ I-fatt li fil-perijodu meta I-appellanti
kien fug I-ghajnuna socjali, jew il-maggor parti taz-zmien, l-appellanti effettwa
trasferimenti b’total ta’ 180 bejn karozzi u muturi ta’ xiri u bejgh.

Ghalkemm Il-appellanti sahaq illi kellu problema ta’ ossessjoni medika li kienet twasslu
sabiex jaghmel it-tranZazzjonijiet relattivi, jibga’ I-fatt li si tratta ta’ attivita
kummercjali massiccéa fug medda ta’ snin. ll-prova li gab I-appellanti huwa ridott wisq
fis-sens illi gew ipprezentati Zzewg affidavits minn zewg dealers li ddikjaraw I-affarijiet
b’sens generali. L-appell u mertu relattiv kien tali li kien jinkombi fuq I-appellanti li
jesebixxi ferma aktar dokumentazzjoni milli dawn iz-Zzewq affidavits u dikjarazzjoni
tat-tabib tieghu.

Importanti wkoll illi d-dikjarazzjoni tat-tabib tigi ezaminata wkoll. Ghalkemm huwa
dikjarat illi I-appellanti kellu ossessjoni fuq il-vetturi imkien mhu dikjarat illi I-
appellanti ma kienx kapaci li jiehu hsieb I-affarijiet finanzjarji tieghu. Din kienet tkun
sitwazzjoni differenti ghall-ahhar.

Irid jizdied jinghad ukoll li fl-appell ir-raguni li gab I-appellanti kienet li huwa kien fi
krizi finanzjarja kbira u ma gab ebda raguni I-ghala l-appell kellu jigi milqugh
fattwalment jew legalment.

Tenut kont ta’ dawn il-fatti kollha I-appell huwa michud.”

L-Appell
6. Ir-rikorrent ressaq l-appell tieghu minn din id-decizjoni fit-12 ta’ Lulju,

2021, fejn talab lil din il-Qorti sabiex,

“... joghgobha tilga’ dan I-appell b’dana illi fl-ewwel lok tiddikjara tali decizjoni bhala
nulla u bla effett u ghalhekk terga’ tirrimetti lura din il-kawza sabiex tigi deciza skont
il-ligi u sussidjarjament u fit-tieni lok, f’kaz li l-ewwel aggravju tieghu ma jigix milqugh,
tirrevoka u thassar id-decizjoni tal-Arbitru moghtija fid-9 ta’ Gunju, 2021 fl-ismijiet
fug premessi u konsegwentement thassar ukoll id-decizjoni tad-Direttur appellat
datata 6 ta’ Mejju, 2019, bl-ispejjez ta’ din I-istanza kontra I-appellat.”
7. Fir-rikors tal-appell tieghu l-appellant qal li d-decizjoni moghtija mill-
Arbitru hija nulla u minghajr effett stante li ma tissodisfax ir-rekwiziti tal-ligi ghal
dak li jirrigwarda motivazzjoni. Qal ukoll li I-Arbitru ghamel apprezzament hazin
tal-provi. L-appellant spjega li d-decizjoni tal-Arbitru hija nulla u minghajr effett
ghaliex din ma tissodisfax id-disposizzjonijiet tal-artikolu 218 tal-Kap. 12 tal-
Ligijiet ta’ Malta, u qal |i d-decizjoni moghtija bl-ebda mod ma taghti
motivazzjoni jew spjegazzjoni valida li tissustanzja u tiggustifika d-decizjoni tal-
Arbitru. L-appellant qal li I-kwezit li gie rimess ghall-gudizzju tal-Arbitru kien
jirrigwarda I-kwistjoni dwar jekk I-appellant tul is-snin kellux dhul fil-gimgha li
kien jeccedi l-iskala, u jekk l-appellant kienx qieghed jezercita attivita
kummercjali. L-appellant qal li I-Arbitru irrikonoxxa li fil-proceduri quddiemu I-

appellant ressaq diversi provi u ghamel riferiment ghalihom, izda imbaghad,

b’riferiment ghad-dikjarazzjoni |i saret mit-tabib tal-appellant, qal li s-
sitwazzjoni kienet tkun differenti li kieku t-tabib tal-appellant iddikjara li dan
mhux kapaci jiehu hsieb |-affarijiet finanzjarji tieghu. Qal ukoll li din id-decizjoni
ma taghmilx sens ghaliex |-Arbitru nagas milli jaghti |-motivazzjoni li wasslitu
ghall-konkluzjoni li wasal ghaliha. L-appellant irrimarka li I-affidavits taz-zewg
dealers gew skartati, ic-Certifikat tal-psikjatra Dr Joseph Spiteri ma tgiesx li huwa
sufficjenti biex jispjega I-kundizzjoni li jsofri minnha l-appellant, kif ukoll I-
Arbitru nagas milli jaghti r-raguni ghalfejn huwa qies li kellha titressaq prova li
l-appellant ma kienx kapaci jiehu hsieb |-affarijiet finanzjarji tieghu. Qal ukoll li
fil-fehma tieghu |-Arbitru kellu jispjega ghal liema raguni I-affidavit tal-appellant
u d-dokumenti annessi mieghu ma jissemmew imkien fid-decizjon impunjata. L-
appellant qal li huwa ghal dawn ir-ragunijiet li ghandu jigi deciz li d-decizjoni tal-
Arbitru ma tissodisfax I-artikolu 218 tal-Kap. 12. Sahaq li anki jekk mhux wahda
elaborata, il-motivazzjoni trid tkun adegwata, koerenti u sorretta minn iter ta’

hsieb intelligibbli, xi haga li f'dan il-kaz ma gratx.

8. L-appellant spjega li t-tieni aggravju tieghu huwa wiehed fattwali, u dan
ghaliex mid-dokumentazzjoni esebita ma jirrizultax li I-appellant kien fl-impjieg
jew inkella li kien gieghed jezercita xi attivita kummer¢jali. Qal li huwa ghalhekk
li huwa kien fid-dritt li jitlob I-ghajnuna so¢jali, u huwa m’ghandu jirrifondi |-
ebda ammont lid-Dipartiment tas-Sigurta So¢jali. Zied jghid li filwagqt li jifhem [i
din il-Qorti fi grad ta’ appell m’ghandhiex terga’ tevalwa l|-provi mill-gdid,
madanakollu hemm sitwazzjonijiet fejn il-provi jistghu jigu evalwati mill-gdid u
gorti tat-tieni grad tasal ghal konkluzjoni diversa minn dik li jkun wasal ghaliha

tribunal fl-ewwel grad. L-appellant gal li f'dan il-kaz |-Arbitru uza d-diskrezzjoni

moghtija lilu b’mod hazin, u ghalhekk din il-Qorti ghandha taghmel
rivalutazzjoni tal-provi stante li bid-dec¢izjoni tal-Arbitru tad-9 ta’ Gunju, 2021,
ser tigi kkagunata ingustizzja kbira. Qal li minkejja li mill-provi rrizulta li huwa
ma kienx fl-impjieg u ma kien gieghed jezercita I-ebda attivita kummercjali, I-

Arbitru xorta wahda ddecieda kontra tieghu.

9. L-appellant qgal li I-unika prova li ngabet mid-Direttur Generali appellat
kienet lista ta’ vetturi li xi darba jew ohra kienu rregistrati ma’ Transport Malta
f'isem l-appellant, u l-unika informazzjoni li fiha din il-lista hija n-numru ta’
registrazzjoni u |-ghamla tal-vetturi u d-dati meta dawn kienu rregistrati fuq
isem l-appellant. Kompla jghid li din il-lista ma fiha ebda informazzjoni dwar il-
valur u/jew ir-ragunijiet ghaliex dawn il-vetturi ma kinux bagghu fuq isem I-
appellant. Qal li min-naha I-ohra, huwa pprovda diversi provi li ma jhallu |-ebda
dubju li huwa ma kien involut fl-ebda attivita kummerc¢jali u li fil-perijodu de quo
ma kellu I-ebda dhul li jeccedi l-iskala. Qal li I-provi jikkonsistu fl-affidavit ta’ Alan
Ellul, li xehed dwar il-fatt li l-appellant kien ihobb ipartat il-vetturi, u li
konsegwenza ta’ hekk kien jaghmel it-telf; affidavit ta’ Reuben Zammit, li wkoll
xehed l-istess haga; rapport tal-psikjatra Dr Joseph Spiteri, li kkonferma i I-
appellant kien ilu taht il-kura tieghu ghal aktar minn ghaxar snin, u li qal li |-
appellant ghandu severe obsessive compulsive disorder, dipressjoni u ansjeta;
kif ukoll affidavit tal-appellant, |i spjega li huwa jbati minn kundizzjoni li
taffettwah billi tikkawzalu certi fissazzjonijiet u anki taffettwah fid-dinja tax-
xoghol. L-appellant qal li fl-istess hin huwa gatt ma kellu aktar minn karozza
wahda u mutur wiehed, u li dawn kienu jkunu ta’ valur baxx, tant hu hekk li meta

kienu jdejquh kien jispicca jiskrappjahom jew jiggaraxxjahom. L-appellant gal li

mill-provi ghandu jirrizulta li bejn [-2012 u [-2018, huwa kellu fug ismu 94
vettura, li minnhom 38 gew scrapped jew garaged, u s-56 |-ohra gew trasferiti
principalment billi tpartu ma’ vetturi ohra tad-dealers Alan Ellul u Reuben
Zammit, u kkonferma bil-gurament li minn dawn il-vetturi huwa m’ghamel I-
ebda tip ta’ profitt. L-appellant qal li |-Arbitru kellu lista b’diversi vetturi
minghajr ebda indikazzjoni dwar jekk dawn gewx scrapped, garaged jew
trasferiti lil terzi, u d-Direttur appellat strah fuq din il-lista sabiex jiggustifika d-
decizjoni tieghu. Qal li min-naha I-ohra, huwa pprovda diversi provi li juru li
huwa ma kienx involut f'ebda attivita kummer¢jali, u li jippruvaw li I-konkluzjoni
tal-appellat li dawn il-vetturi kienu qeghdin jinbieghu mill-appellant kienet
zbaljata, ghaliex huwa kien gieghed jaghmel telf minn dawn il-vetturi. Qal li
huwa ghadu jbati minn kundizzjoni psikika li taffettwah fid-decizjonijiet |i jiehu
ta’ kuljum, u li sabiex jikkumbatti din il-kundizzjoni huwa jiehu medi¢ina u

jattendi ghat-terapija taht il-kura tal-psikjatra Dr Joseph Spiteri.

10. L-appellant gal li ghalhekk I-Arbitru kien zbaljat meta kkonkluda li I-provi
prodotti minnu kienu ridotti wisq, partikolarment meta |-provi prodotti minnu
ma gew ikkontestati bl-ebda mod, u ma sar l-ebda kontro-ezami tax-xhieda
prodotti minnu. L-appellant qal li huwa principju maghruf li I-piz tal-prova huwa
mixhut fug min jafferma [|-fatt u mhux fug min jinnegah, u ghalhekk I-
affermazzjoni li I-appellant kien gieghed jezercita attivita kummercjali kellha tigi
ppruvata mid-Direttur Generali appellat. Qal li hu min-naha tieghu ma jistax
jaghmel prova negattiva li minn din I-attivita ma kien jaghmel |-ebda profitt jew
dhul, ghaliex kien obbligu tad-Direttur Generali appellat li jipprova

sodisfacentement din |-affermazzjoni tieghu. L-appellant qal ukoll li mhuwiex

minnu li fil-perijodu rilevanti huwa kien involut fit-trasferiment ta’ 180 vettura
jew mutur, ghaliex in-numru kien ferm inqgas, u kien hemm numru minn dawn
il-vetturi li gew scrapped. L-appellant qal li ghalhekk fil-fehma tieghu I-Arbitru
m’ghamilx apprezzament korrett tal-provi, u ghalhekk hemm raguni valida

sabiex din il-Qorti taghmel rivalutazzjoni mill-gdid tal-provi.
11. Id-Direttur Generali appellat ipprezenta kopja tal-file tal-appellant

mizmum mid-Dipartiment tas-Sigurta Socjali fir-rigward tal-ghajnuna li dan kien

jirCievi.

Ir-Risposta tal-Appell

12.  Fir-risposta tal-appell tieghu, id-Direttur Generali appellat wiegeb i fl-
ewwel lok, irid jigi kkonsidrat li minkejja li d-decizjoni tal-Arbitru nghatat fid-9
ta’ Gunju, 2021, l-appellant intavola r-rikors tal-appell tieghu fit-12 ta’ Lulju,
2021, u ghalhekk in linea preliminari |-appellant ghandu jressaq prova li huwa
intavola r-rikors tieghu entro t-terminu ta’ tletin jum mill-gurnata meta d-
decizjoni tal-Arbitru waslet ghandu bil-miktub permezz tal-posta registrata. Zied
jehid li I-appell interpost mill-appellant huwa infondat fil-fatt u fid-dritt, stante
li I-Arbitru wasal ghad-decizjoni tieghu abbazi tal-Kap. 318 tal-Ligijiet ta’ Malta
wara li gharbel il-provi kollha tal-kaz skont ir-rekwiziti tal-gustizzja u |-ekwita. L-
appellat ghamel riassunt tal-fatti, u spjega |li permezz tad-decizjoni tas-6 ta’
Mejju, 2019, hu kien baghat jinforma lill-appellant li kien thallas zejjed is-somma

ta’ €40,933.24 fl-Ghajnuna Socjali ghal Dizimpjieg fil-perjodu ta’ bejn il-21 ta’

Mejju, 2012 u t-3 ta’ Novembru, 2018, peress li wara investigazzjoni li saret mid-
Dipartiment, irrizulta li I-appellant kien involut f'diversi transazzjonijiet ghax-xiri
u lI-bejgh ta’ vetturi. Qal li ghalhekk huwa ma kienx sodisfatt li I-appellant ma
kienx involut f'attivita kummerc¢jali u/jew li I-valur kapitali tieghu ma kienx
jeccedi l-iskala stabbilita. Spjega li fl-4 ta’ Mejju, 2019, l-appellant interpona
appell minn din id-decizjoni quddiem |-Arbitru tas-Sigurta Socjali ai termini tal-
artikolu 108 tal-Kap. 318 tal-Ligjiet ta’ Malta, fejn sostna li ma kienx gieghed
jagbel mad-detizjoni mehuda mid-Direttur Generali appellat. Fl-applikazzjoni li
l-appellant ghamel fl-1 ta’ Settembru, 2011, sabiex jibda jircievi |-ghajnuna
socjali, huwa ddikjara li ma kellu ebda proprjeta ghajr ghal vettura tat-tip
‘Rover’. L-appellat ipprezenta wkoll kopja ta’ ittra mibghuta minn uffi¢jal ta’
Transport Malta, li fiha kien hemm indikati I-vetturi kollha li gew registrati ma’
Transport Malta f'isem l-appellant mill-1992 sal-25 ta’ Jannar, 2019. Minn din il-
lista, irrizulta li bejn Gunju 1992 sa Jannar 2019, l-appellant irregistra f'ismu
total ta’ 186 vettura differenti. L-appellat ghamel ukoll riferiment ghax-xhieda
ta’ Reuben Zammit u ta’ Alan Ellul, li t-tnejn galu li I-appellant kien ipartat vetturi
u muturi minghandhom, hafna drabi b’telf ghalih. L-appellat ghamel ukoll
riferiment ghall-affidavit tal-appellant, fejn dan gal li huwa gatt ma kellu aktar
minn vettura wahda u mutur wiehed fl-istess hin, u hafna minn dawn il-vetturi
kellhom valur li ma jeccedix I-elf Euro, u hafna minn dawn il-vetturi gew
scrapped, garaged jew inkella trasferiti. L-appellat ghamel riferiment ghar-
rapport tal-konsulent psikjatriku Joseph Spiteri, u ghall-konsiderazzjonijiet tal-
Arbitru dwar il-provi migjuba gabel wasal ghad-decizjoni li jichad |-appell tal-

appellant u jikkonferma d-decizjoni tal-appellat.

13. L-appellat qal li fl-ewwel aggravju tieghu |-appellant gieghed jilmenta li d-
decizjoni tal-Arbitru ma taghmilx sens ghaliex inghatat minghajr ebda
motivazzjoni, kif ukoll huwa ma nghata I-ebda sodisfazzjon dwar kif u ghal liema
ragunijiet |-Arbitru wasal ghall-konvinciment tieghu li I-appell kellu jigi michud.
L-appellat gal li huwa jagbel li sabiex sentenza tkun valida, din trid tkun
motivata, u danil-principju ma jinstabx biss fl-artikolu 218 tal-Kap. 12, izda huwa
principju mhares ukoll bl-artikolu 6 tal-Konvenzjoni Ewropea. L-appellat iccita
diversi sentenzi tal-Qrati taghna dwar l-obbligu tal-qgorti li timmotiva s-sentenzi
li taghti, u qal li meta wiehed jikkonsidra dawn il-principji u japplikahom ghad-
decizjoni li ta I-Arbitru, wiehed jasal ghall-konkluzjoni li f'dan il-kaz |-Arbitru
esprima b’mod car ir-ragunijiet ghalfejn huwa ma kienx gieghed jagbel mal-
appell imressaq mill-appellant. L-appellat gal li I-Arbitru kkonsidra li minkejja li
[-appellant gal li kellu ossessjoni medika li kienet twasslu biex jaghmel dawn it-
transazzjonijiet li jinvolvu vetturi, huwa evidenti li l-appellant kien involut
f’attivita kummercjali konsiderevoli fug medda ta’ snin. L-appellat gal li I-Arbitru
kkonsidra wkoll li I-provi mressga mill-appellant kienu pjuttost foqra, u wara li
gharbel id-dikjarazzjonijiet guramentati li saru, I-Arbitru kkonkluda li I-appellant
mhux tassew kien eligibbli ghall-ghajnuna socjali. L-Arbitru ppretenda li I-
appellant kellu jipproduci ferm aktar dokumentazzjoni minn dik li fil-fatt
ipprezenta biex jikkonvinci lill-Qorti li huwa ma kienx gieghed jaghmel qligh
minn dawn it-trasferimenti. L-appellat gal li I-Arbitru innota wkoll li I-espert
psikjatriku nagas milli jiddikjara li minhabba I-istat mentali tieghu, |-appellant
ma kienx f'pozizzjoni li jiehu hsieb hwejgu mill-aspett finanzjarju. Dan kompla
jikkonvinci lill-Arbitru li I-appellant verament kien involut fil-kummer¢. Fir-raba’

lok, I-Arbitru kkonsidra wkoll li I-appellant ma ressaq |-ebda raguni legali jew

fattwali ghaliex |-appell tieghu kellu jigi milqugh, u ghalhekk dan il-fattur kompla
jikkonvinci lill-Arbitru li I-appell tal-appellant ma kellux jigi milqugh. L-appellat
zied jghid li I-Arbitru ma kellux ghalfejn jaghmel riferiment ghal kull prova u
dokument li ngabu bhala provi, u |-fatt li dawn ma ssemmewx minnu, ma jfissirx
li dawn il-provi ma gewx ikkonsidrati minnu. Qal ukoll li huwa evidenti li ghall-
Arbitru, dan l-affidavit u d-dokumenti annessi, ma kellhom I-ebda siwi jew valur
probatorju sabiex jikkonvincuh li l-appell ta’ Christopher Sciberras kellu jigi

milqugh.

14. L-appellat ghamel riferiment ghat-tieni aggravju tal-appellant, u qal li
permezz ta’ dan l-aggravju l-appellant gieghed jitlob li jsir ri-ezami tal-provi li
tressqu quddiem I-Arbitru. Qal li I-Ghajnuna Socjali ghal Disimpjieg li kien
gieghed jircievi l-appellant hija regolata bl-artikolu 30(6)(b) tal-Kap. 318, u kull
min jitlob din it-tip ta’ ghajnuna minghand id-Direttur Generali appellat, huwa
obbligat |i jinforma lid-Dipartiment b’kull proprjeta li jkollu sabiex id-
Dipartiment ikun f'pozizzjoni li jwettaq it-test tal-mezzi tieghu. L-appellat
kompla jghid li jekk din il-Qorti tiddeciedi li huwa mehtieg li jsir ezami mill-gdid
tal-provi, ikun necessarju li ssir determinazzjoni dwar jekk l-appellant, kemm
meta ressaq |-applikazzjoni tieghu, kif ukoll ghaz-zmien kollu li matulu kien
gieghed jircievi din |-ghajnuna, kellu jinforma lid-Dipartiment bil-proprjeta
kollha li kienet fil-pussess tieghu. Qal ukoll li I-appellant fir-rikors tal-appell
tieghu, ma pprovdiex lill-Qorti b’raguni valida li ghandha twassalha biex taghmel
rivalutazzjoni tal-provi. Qal ukoll li I-appellant ma gabx provi sodisfacenti sabiex
jiskarika l-oneru tal-prova li kellu fuqu u jikkonvinci lill-Arbitru u lill-Qorti li huwa

ma kienx impenjat f'attivita kummercjali, jew li [-valur kapitali tieghu ma kienx

jeccedi l-iskala kif stabbilita fil-Kap. 318. Qal li I-appellant huwa skorrett meta
fir-rikors tal-appell tieghu jinsisti li kien obbligu tad-Direttur Generali appellat i
jipprova li l-appellant kien gieghed jezercita attivita kummercjali, jew li I-kapital
tieghu kien jeccedi l-iskala stabbilita. L-appellat qal li I-appell li sar quddiem |-
Arbitru tressaq mill-appellant innifsu, u ghalhekk kien jispetta lilu li jressaq provi
konkreti sabiex jissostanzja |-appell tieghu kontra d-decizjoni tad-Direttur
Generali appellat. Kompla jghid li f'kazijiet bhal dak in ezami, kien jispetta lill-
appellant li jgib prova li huwa jissodisfa r-rekwiziti dettati mil-ligi ghall-finijiet ta’
eligibbilita ghall-ghajnuna socjali, izda dan l|-appellant naqas li jaghmlu. L-
appellat gal li -oneru tal-prova fil-kuntest ta’ ghajnuniet u benefic¢ji tas-Sigurta

Socjali, huwa dejjem fuq dak li jkun gieghed jitlob din I-ghajnuna.

15. L-appellat qal li mill-ezami tal-provi ghandu jirrizulta li I-provi li ressaq I-
appellant in sostenn tal-appell tieghu huma pjuttost konfliggenti, u ghalhekk
dan ghandu jwassal lil min ikun gieghed jaggudika |-kaz, ghall-konkluzjoni li I-
appellant ma ressagx provi konvincenti bizzejjed biex iwagqga’ d-decizjoni tad-
Direttur Generali appellat, billi juri li huwa la kien gieghed jezercita attivita
kummercjali u langas kellu kapital li I-valur tieghu kien je¢¢edi I-iskala. L-appellat
qal ukoll li mhux minnu li I-lista ta’ vetturi esebita mid-Direttur Generali appellat
ma fiha l-ebda indikazzjoni dwar jekk il-vetturi in kwistjoni gewx scrapped,
garaged jew trasferiti lil terzi, u dan ghaliex il-lista fil-fatt turi liema vetturi darba
kienu f'isem l-appellant u liema gew scrapped jew ma bagghux fuq isem I-
appellant. L-appellat qal li jekk kien hemm xi vetturi li maz-zmien ma baqghux
fuq isem l-appellant, dan ifisser biss li |-vetturi gew trasferiti lil terzi, u f'kaz li

hemm vetturi li gew iggaraxxjati, dan ma jfissirx li dawn il-vetturi ma baqghux

proprjeta tal-appellant. L-appellat gal li hemm diversi ragunijiet ghalfejn vettura
tigi ggaraxxjata, fosthom ghaliex ma tkunx gieghda tithallas il-licenzja sabiex din
tithalla fit-toroq Maltin. L-appellat qal ukoll li I-Arbitru innota sew li I-psikjatra
Dr Joseph Spiteri imkien ma indika li I-appellant mhuwiex kapaci jiehu hsieb |-
affarijiet finanzjarji tieghu, u li kieku verament |-appellant ma kienx kapaci jiehu
hsieb l|-affarijiet finanzjarji tieghu, aktarx li kien jigi rakkomandat li dan jigi
inabilitat, jew li jitpogga taht ordni ta’ kustodja, inkella li jigi interdettjat
temporanjament sakemm il-kundizzjoni tieghu titjieb. Qal |i ladarba |-psikjatra
m’ghamilx dan, dan huwa sinjal ¢ar |li |-appellant huwa kapaci jiehu hsieb u
jezercita kontroll fuq |-affarijiet finanzjarji tieghu, kuntrarjament ghal dak li I-

appellant jimplika fir-rikors tal-appell tieghu.

16. L-appellat gal li I-psikjatra fir-rapport tieghu imkien ma gal li I-appellant
kien gieghed jaghmel telf mit-trasferimenti li kien iwettaq, u li kuntrarjament
ghal dak li gqal I-appellant u li qalu d-dealers fl-affidavits taghhom, dan qgal li |-
appellant kien jixtri u jbiegh vetturi sabiex jakkwista vettura ahjar minn dik li
kellu gabel. Qal ukoll li I-fatt li ma sarx kontro-ezami lil xi xhud jew xhieda, ma
jfissirx li dak li ntgal mix-xhud partikolari ghandu jittiehed bhala stat ta’ fatt, u
dan ghaliex ladarba gie stabbilit |i x-xhieda prodotti mill-appellant kienu
konfliggenti ghall-ahhar, dan ifisser li l-appellat ma kellux ghalfejn jaghmel
kontro-ezami fuq kull xhud prodott mill-appellant. L-appellat qal ukoll li f'dan il-
kaz I-appellant ma jistax jitgies li hu kredibbli meta minn mijiet ta’ trasferimenti,
hu ressaq provi biss dwar tnejn minnhom, partikolarment meta z-zewg dealers
li xehdu bl-affidavit it-tnejn galu li huma kienu involuti f'hafna trasferimenti li

kien ghamel l-appellant. L-appellat gal li minn dan ghandu jirrizulta li I-appellant

kien selettiv meta gie biex iressaq provi tat-tranzazzjonijiet li ghamel, u li dan
konvenjentement ghazel li jressaq bhala prova dik I-istanza partikolari li minnha
sofra telf. L-appellat gibed |-attenzjoni wkoll ghall-fatt li z-zewg trasferimenti li
gab prova dokumentarja taghhom |-appellant mhumiex imnizzla fil-lista
prodotta mir-rapprezentant ta’ Transport Malta, u li ghalhekk I-intenzjoni tal-

appellant kienet mahsuba biss biex tqarraq.

17. L-appellat gal li anki l-istgarrija li ghamel I-appellant li f'kull hin huwa kellu
biss vettura wahda jew mutur wiehed irregistrati fismu, din m’hija xejn ghajr
gidba sfaccata, u dan ghaliex mil-lista tal-vetturi kollha li gew registrati ma’
Transport Malta f'isem |-appellant, jidher car li dan mhux il-kaz, u minkejja li
meta l-appellant applika ghall-beneficcju tal-gghad iddikjara li kellu biss vettura
tal-ghamla ‘Rover’, dak iz-zmien huwa kellu sitt vetturi ohra rregistrati f'ismu. L-
appellant nagas milli jiddikjara dawn il-vetturi kif kellu obbligu li jaghmel, u
minkejja li dawn il-vetturi gew scrapped fl-2015 u fl-2016, xorta wahda ghandu
jitgies li dawn kellhom xi tip ta’ valur meta l-applikant applika ghall-ghajnuna, u
ghalhekk kellhom jigu kkonsidrati fit-test tal-mezzi tal-appellant. L-appellat qal
ukoll li I-appellant zamm lura milli jiddikjara I-lista ta’ vetturi li kellu fil-pussess
tieghu mad-Direttur Generali intimat. L-appellat gal li kien dan in-nuqggas ta’
zvelar ta’ informazzjoni da parti tal-appellant, li wassal ghal sitwazzjoni fejn
inkisret il-fidu¢ja bejn l-appellant u d-Direttur Generali appellat, u li wassal lill-

appellat biex jiehu d-decizjoni tieghu.

18. Permezz ta’ nota guramentata pprezentata fit-13 ta’ Ottubru, 2021, |-

appellant spjega li d-decizjoni tal-Arbitru waslet ghandu bil-posta registrata fis-

16 ta’ Gunju, 2021, u ghalhekk ladarba I-appell gie intavolat minnu fit-12 ta’
Lulju, 2021, dan ifisser li I-appell sar entro t-terminu ta’ tletin gurnata stabbilit
bl-artikolu 109 tal-Kap. 318. In vista ta’ din in-nota, id-Direttur Generali appellat

irtira I-eccezzjoni tieghu dwar in-nullita tal-appell.

Konsiderazzjonijiet ta’ din il-Qorti

19. II-Qorti sejra tikkonsidra I-aggravji sollevati mill-appellant, u dan fid-dawl
tar-risposta ntavolata mill-appellat, u anki tal-konsiderazzjonijiet maghmulin
mill-Arbitru fid-decizjoni tieghu. L-appell odjern huwa appell minn decizjoni tal-
Arbitru tas-Sigurta Socjali, li ddecieda li I-appellant m’ghandux jitqies eligibbli
ghall-beneficc¢ji socjali li applika ghalihom, wara |i kkonsidra informazzjoni
pprezentata minn Transport Malta, li fuqg medda ta’ snin l-appellant kien involut
fix-xiri u t-trasferiment ta’ diversi muturi u vetturi. ll-volum ta’ transazzjonijiet li
kien involut fihom l-appellant, wassal lill-Arbitru ghall-konvin¢iment li dan kien
involut f’attivita kummercjali konsiderevoli, u li ghalhekk huwa ma kienx
eligibbli ghall-benefi¢éji socjali li applika ghalihom. L-appellant argumenta li
huwa afflitt minn problemi mentali li jgieghluh igib ruhhu b’dan il-mod, u huwa

ghalhekk li huwa ma jistax jahdem.

L-Ewwel Aggravju: [decizjoni nieqsa minn motivazzjoni]

20. L-appellant wera |-fehma li d-decizjoni tal-Arbitru hi nulla u minghajr
effett u dan minhabba li hi niegsa mir-ragunijiet li fughom I|-Arbitru bbaza d-
decizjoni tieghu. L-appellant iccita minn decizjonijiet tal-Qorti li jghidu li I-

motivazzjoni ta’ decizjoni mhux biss hi mehtiega ghal ragunijiet ta’ trasparenza,
izda wkoll sabiex tkun tista’ tigi vverifikata |-gustizzja tal-gudikat. L-appellant qgal
li I-Arbitru wasal ghall-konkluzjoni tieghu minghajr ma vverifika u qgies il-provi

kollha li ngabu mill-appellant u minghajr ma kkonsidrahom fid-decizjoni tieghu.

21. llI-Qorti rat id-decizjoni tal-Arbitru li gieghed jilmenta minnha I-appellant.
Huwa minnu li din id-decizjoni mhix wahda elaborata jew li fiha xi tul
konsiderevoli, izda dan ma jfissirx awtomatikament |i I-Arbitru nagas milli
jikkonsidra I-provi kollha li kellu ghad-dispozizzjoni tieghu sabiex wasal ghad-
decizjoni tieghu, tant hu hekk li |-Arbitru ilmenta fid-decizjoni tieghu, li |-
appellant messu ressaq provi aktar voluminuzi u ahjar minn dawk prodotti
minnu. F'dan il-kaz, I-Arbitru ibbaza d-decizjoni tieghu fuq il-fatt li I-appellant
kien involut fl-akkwist u t-trasferiment ta’ ghexieren ta’ vetturi mill-2011 (is-
sena li fiha hu applika ghall-beneficéji socjali) ‘il quddiem, u li minkejja li I-
appellant ipprova jispjega dawn it-tranzazzjonijiet li kien involut fihom billi
pprezenta l-affidavits ta’ zewg car dealers li t-tnejn ikkonfermaw li I-appellant
kien dilettant tat-tpartit tal-muturi u I-vetturi, u li dan kien jaghmel hekk b’telf
ghalih, id-dettalji f'dawn |-affidavits kienu pjuttost generici. Kien ghalhekk li I-
Arbitru kkummenta |li min-naha tieghu kien gieghed jistenna provi ferm aktar
dettaljati u voluminuzi sabiex is-sitwazzjoni tal-appellant tigi ¢carata. Dawn il-
kummenti tal-Arbitru, fil-fehma tal-Qorti jindikaw li dan mhux talli ha konjizzjoni
tal-provi migjuba quddiemu talli gies ukoll il-piz taghhom u ra li dawn ma kinux
sufficjenti biex jiggustifikaw I-ghexieren jekk mhux mijiet ta’ tranzazzjonijiet i
kien involut fihom l-appellant. L-Arbitru qies ukoll ir-rapport imhejji mill-

Psikjatra kuranti tal-appellant, u gies li minkejja li dan ipprova jispjega |-

kundizzjoni li gieghed isofri minnha l-appellant, fl-istess waqt dan imkien ma qal
li I-appellant mhux kapaci jiehu hsieb |-affarijiet finanzjarji tieghu jew li mhux

kapaci jamministra hwejgu bl-ahjar mod.

22. Huwa ghalhekk ghal kollox inkongruwu l-aggravju tal-appellant li d-
decizjoni appellata ghandha titgies |i hija nulla stante li hija niegsa mill-
motivazzjoni, ghaliex dan mhuwiex il-kaz. L-Arbitru spjega tajjeb x’kien gieghed
jistenna minghand l-appellant, partikolarment in vista tal-fatt li dan huwa
wiehed minn erba’ appelli intavolati mill-appellant wara li gie deciz li huwa
mhuwiex aktar eligibbli ghall-ghajnuna li talab. L-Arbitru ma setax jaghmel stat
ta’ fatt jew isib prova minn xi haga li ma tirrizultax, u ghalhekk irrimarka tajjeb
li f'dan il-kaz il-provi migjuba m’ghandhomx jitgiesu bhala suffi¢jenti biex
jeghlbu I-piz tal-prova li rnexxielu jaghmel id-Direttur Generali appellat. L-
avukat difensur tal-appellant waqt it-trattazzjoni tieghu qal li dak li xehed I-
appellant kellu jitgies bhala I-prova regina mill-Arbitru, u mhux jigi skartat.
Imma evidentement dak li gqal l-appellant fix-xhieda tieghu ma tgiesx li huwa
sufficjenti biex I-Arbitru jkun konvint li d-dhul fil-gimgha tal-appellant ma
jeccedix il-limitu stabbilit, jew li b’dawn it-transazzjonijiet kollha li jirrizultaw, I-

appellant mhux involut f'xi attivita kummergjali.

23. Kien in vista ta’ dawn il-konsiderazzjonijiet li |-Arbitru wasal ghall-
konkluzjoni li |-provi migjuba mill-appellant ma jghelbux il-piz tal-prova li
tressqet mid-Direttur appellat, liema prova tindika li tul is-snin |-appellant kien
involut fl-akkwist u t-trasferiment ta’ numru konsiderevoli ta’ vetturi. Huwa

minnu li uhud minn dawn il-vetturi gew scrapped, izda xejn ma jispjega t-tpartit,

il-garaging u l-akkwist mill-gdid ta’ vetturi u muturi ohra, uhud minnhom vetturi
ta’ valur konsiderevoli. Langas ma spjega l-appellant ghal liema raguni hu
gieghed izomm numru ta’ vetturi garaged, u |-Qorti tirrileva li f'dan l-istadju
mhux kompitu taghha li tispekula ghal liema raguni gieghed isir dan. ll-Psikjatra
fir-rapport tieghu ttenta jaghti spjegazzjoni ghal din |-imgiba tal-appellant, izda
jekk wiehed kellu jaghsar dak li ntgal f'dan ir-rapport, il-konkluzjoni li wiehed
jasal ghaliha hi li I-appellant hu ossessjonat bl-akkwist ta” vetturi u muturi, u li
konsegwenza ta’ hekk hu jinvolvi ruhhu fl-akkwist u t-trasferiment ta’ diversi
vetturi, bil-hsieb li dejjem jakkwista mudell ahjar. Anki jekk wiehed kellu jqis i
dan qieghed isir b’telf ghall-appellant (I-appellant gab biss prova ta’ zewg
tranzazzjonijiet partikolari li minnhom hu ghamel telf), il-fatt li [-appellant jibga’
jakkwista I-vetturi u jixtri mudelli godda jfisser li minn x’imkien dan gieghed
jiffinanzja dan I-istil ta’ hajja. L-appellant xehed li diversi drabi hu jissellef il-flus
minghand familjari tieghu sabiex ikun jista’ jaghmel dawn I-akkwisti, izda [-Qorti
hi tal-fehma li f'’kaz li dan hu stil ta’ hajja kkawzat mill-kundizzjoni mentali tal-
appellant, hemm diversi passi li jistghu jittiehdu fil-konfront tal-appellant sabiex
dan ma jkomplix ikabbar dik li hu stess jirreferi ghaliha bhala ‘krizi finanzjarja’
billi jigi inabilitat milli jkompli jaghmel dawn it-tipi ta’ trasferimenti. Il-Qorti
tinnota wkoll li minkejja li I-appellant ipprova jattribwixxi din I-imgiba tieghu
ghall-kundizzjoni li jsofri minnha, madanakollu I-Psikjatra kuranti tieghu ma
rrakomandax trattament jew korsa ta’ azzjoni biex l-appellant jaghraf
jikkontrolla din I-imgiba. Jirrizulta wkoll mill-provi li I-appellant ghandu mara u
tifla li jiddependu fuqu, u ghalhekk hu ferm improbabbli li fkaz li minn
tranzazzjoni waral-ohra l-appellant gieghed jitlef dawn il-flejjes kollha, hadd ma

ha azzjoni biex |-appellant jaghraf irazzan din |-imgiba. Hu in vista ta’ dawn il-

konsiderazzjonijiet, li din il-Qorti hi tal-fehma li d-decizjoni tal-Arbitru hi wahda
korretta stante li hi mmotivata tajjeb u tinkludi r-ragunijiet kollha ghalfejn I-
Arbitru gies li d-decizjoni li ha d-Direttur appellat fil-konfront tal-appellant hi

gusta fic-cirkostanzi. Ghaldagstant I-ewwel aggravju tal-appellant qieghed jigi

michud.
It-tieni aggravju: [I-Arbitru ghamel apprezzament hazin tal-provi]
24. L-appellant qal li I-Arbitru ghamel apprezzament hazin tal-provi li kellu

guddiemu, ghaliex tefa’ piz inordnat fuq il-lista ta’ vetturi li xi darba jew ohra
kellu I-appellant, liema lista giet ipprezentata minn Transport Malta, u dan meta
skont hu din il-lista ma kinitx tindika |-valur tal-vetturi jew ir-ragunijiet ghalfejn
dawn ma baqghux irregistrati fuq isem l-appellant. L-appellant qgal li hu min-
naha tieghu pprezenta diversi provi, zewg affidavits ta’ car dealers, ir-rapport
tal-psikjatra u |-affidavit tal-appellant innifsu, li jispjegaw ir-ragunijiet wara dan

in-numru konsiderevoli ta’ transazzjonijiet b’vetturi u muturi.

25. Il-Qorti tirrileva li I-psikjatra kuranti tal-appellant gal illi dan qgieghed isofri
minn debilita psikjatrika, li tispjega ghalfejn kull tant Zzmien kien jibdel jew
ipartat vetturi, xi drabi anki fl-istess gimgha. L-appellant fix-xhieda tieghu spjega
li I-vetturi akkwistati minnu kienu jkunu ta’ valur baxx, u li meta dawn kienu
jdejquh, huwa kien jibdilhom jew jiggaraxxjahom, inkella jiskrappjahom. Qal li
dan tant huwa minnu, li fl-istess zmien huwa qatt ma jkollu aktar minn vettura
u mutur wiehed irregistrati fuq ismu. Hemm imbaghad ix-xhieda taz-zewg car
dealers li galu li xogholhom huwa li jbieghu karozzi u muturi bi profitt, u galu li

[-appellant kull darba li jmur biex jakkwista mutur jew vettura minghandhom,

huwa kien jaghmel dan b’telf ghalih.

26. Il-Qorti tirrileva li dawn kienu I-provi pricipali li kellu I-Arbitru quddiemu,
u li abbazi taghhom kellu jasal ghad d-decizjoni tieghu. Qieset ukoll li I-appellant,
bhala applikant ghall-ghajnuna socjali, kellu I-obbligu li jizvela lid-Direttur
Generali appellat kull forma ta’ assi li huwa kellu fil-pussess tieghu u i jista’
jkollhom valur, xi haga li huwa nqgas milli jaghmel. L-unika vettura li I-appellant
iddikjara li kellu fil-pussess tieghu fiz-zmien meta applika ghall-ghajnuna socjali,
kienet vettura tal-ghamla ‘Rover’, immajirrizulta li dak iz-zmien stess huwa kellu
ghadd ta’ vetturi ohra rregistrati fismu. Dan pero huwa dettall zghir meta
maabbel ma’ dak li Qorti tista’ tislet mill-provi migjuba. Fl-ewwel lok, il-Qorti
diga osservat li f'kaz li I-imgiba tal-appellant hija tali li gieghda twasslu f'xifer dik
li huwa stess sejhilha ‘krizi finanzjarja’, sta ghall-familjari tieghu u ghall-psikjatra
kuranti tieghu li jaghmlu dak kollu mehtieg sabiex jigi assigurat li I-appellant ma
jkomplix jippersisti f'din I-imgiba. II-Qorti gieset ix-xhieda tal-car dealers, i t-
tnejn li huma kkonfermaw li I-ghadd kbir ta’ transazzjonijiet ta’ vetturi u muturi
li kien jaghmel Il-appellant, kienu jsiru b’telf ghalih, ghaliex wara kollox
xogholhom huwa li jaghmlu profitt. Hawn igum wahdu d-dubju dwar kif I-
appellant gieghed jirnexxilu jiffinanzja dan I-istil ta’ hajja, meta huwa ma
jahdimx, ghandu mara u tifla dipendenti fuqu, u kien hemm istanzi fejn f'temp
ta’ gimgha dan akkwista vettura u partatha mill-gdid ma’ ohra. Anki jekk din I-
imgiba tista’ tigi spjegata f'termini psikjatrici, xorta wahda jibqga’ I-fatt li din
mhijiex imgiba li bdiet ricentement, izda hija Il-istil ta’ hajja tal-appellant ghal

dawn |-ahhar kwazi tletin sena mill-1992. Kien in vista ta’ dawn i¢-cirkostanzi li

I-Arbitru u d-Direttur Generali appellat gablu, waslu ghall-konkluzjoni li minn
dawn it-trasferimenti ta’ vetturi kollha, l-appellant gieghed jaghmel xi forma ta’
gligh, jew li din |-attivita hija intrapriza kummercjali li hu involut fiha l-appellant.
M’hemmx mod iehor kif il-lista ta’ vetturi pprezentata minn Transport Malta fuq
medda ta’ snin, tista’ tigi spjegata, minkejja x-xhieda tal-appellant u dak li xehdu
I-car dealers fl-affidavits taghhom. Anki jekk jirrizulta li uhud minn dawn il-
vetturi gew scrapped, illum il-gurnata hemm valur li jithallas ghal vettura li tigi
skrappjata, u fir-rigward ta’ vetturi li gew iggaraxxjati, il-Qorti diga qalet li

mhijiex sejra tispekula dwar ir-ragunijiet ghal dan.

27. ll-Qorti tirrileva li kien l-oneru tal-appellant li jgib provi bizzejjed sabiex
dawn id-dubiji li tgqanglu mid-Direttur Generali appellat jigu eliminati. ll-prova li
minn zewg trasferimenti partikolari l-appellant ghamel telf li jista’ jitgies li huwa
sostanzjali ghal persuna |i ma tahdimx, mhijiex sufficjenti meta wiehed
jikkonsidra l-ammont ta’ vetturi u muturi li ghaddew minn taht idejh tul I-ahhar
snin, u ma ngabet |-ebda prova dwar x’sar minnhom dawn il-vetturi. Huwa
ghalhekk li din il-Qorti ma tagbilx langas mas-sottomissjoni tal-appellant li I-
Arbitru ghamel apprezzament hazin tal-provi, ghaliex din il-Qorti ma ssib |-ebda
raguni ghalfejn ghandha tasal ghal konkluzjoni differenti minn dik li wasal

ghaliha I-Arbitru. Ghalhekk tqis li dan I-aggravju mhuwiex gustifikat, u tichdu.

Decide

Ghar-ragunijiet premessi, din il-Qorti gieghda tiddeciedi dan l-appell tal-
appellant billi tichdu, filwaqt li gieghda tikkonferma fl-intier taghhom id-
decizjoni appellata, u d-deéizjoni tad-Direttur Generali appellat gabilha.

L-ispejjez ta’ dan l-appell huma a karigu tal-appellant.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

